
ВЫРАЖЕНИЕ СОЦИАЛЬНОГО ДУХА В САТИРЕ 

 
THE EXPRESSION OF THE SOCIAL SPIRIT IN SATIRE 

Аннотация 
Мақолада ўзбек мумтоз адабиётининг таниқли намаёндаларидан Гулханий, Махмур ва бошқа 

шоирларнинг ижодидаги сатирада ижтимоий руҳ ифодаси ҳақида сўз боради. 
Аннотация 

В статье рассматривается выражение социального духа в сатире Гюльхани, Махмура и других 
поэтов, известных представителей узбекской классической литературы. 

Annotation 
The article deals with the expression of the social spirit in the satire of Gulhani, Makhmur and other famous poets 

of Uzbek classical literature. 
 

Таянч сўз ва иборалар: ижтимоий ҳаёт, сатира, ижтимоий руҳ, воқеликка муносабат, бадиий тасвир, 
сатирик образ. 

Ключевые слова и выражения: общественная жизнь, сатира, социальный рух, отношение к 
действительности, художественный образ, сатирический образ.  

Key words and expressions: social life, satire, social spirit, attitude to reality, artistic image, satirical image. 
____________________________________________________________________________ 

Бадиий адабиёт ижтимоий ҳаётнинг 
кўзгусидир. Воқеликда рўй бераётган 
ҳодисалар, турмушдаги ўзгаришлар, 
халқнинг орзу-умидлари ва интилишлари 
даврнинг пешқадам кишилари бўлган сўз 
санъаткорларининг қалами орқали у ёки бу 
даражада акс этиб боради. Албатта,  
воқеликнинг қандай ва қайси позитсияда 
туриб бадиий ифодаланиши шоирнинг 
дунёқараши, истеъдоди, феъл-атвори, 
таъбидаги муайян мойилликлар  таъсирида 
юзага келади.  Тақдиридан хушнудлик ёки 
аксинча замона носозликларидан норозилик, 
ўз мақеидан ифтихор ёхуд  давр 
адолатсизликларидан шикоят шоир ижодида 
мадҳ типидаги лирик асарларни  ёки аксинча 
сатирик руҳдаги  адабиёт намуналарини  
майдонга келишига сабаб бўлади. 

 Дарҳақиқат, ҳаёт ҳақиқатини куйлаш 
борасида Қўқон адабий муҳитининг йирик 
вакиллари Акмал, Гулханий, Махмур  бошқа 
шоирлардан фарқ  қиладилар. Айниқса, 
Махмур хон илтифотига сазовор бўлиш учун 
тиришмагани, маддоҳликдан йироқ 
бўлганлиги учун ҳам саройдан ўз муносиб 
ўрнини топа олмаган. Унинг табиатидаги 
исёнкорлик, ҳажвга мойиллик, тўғрисўзлик 
шахсий ҳаётида ҳам кўплаб кулфатлар 
келтирди. Бу эса, ўз навбатида, шоир 
ижодида замон носозликларидан шикоят 

ҳамда воқеликка танқидий назарни келтириб 
чиқарди. 

 Махмурнинг  изчил  издошларидан  
бўлган  Мавлоно  Муқимий  унинг  сатира  ва  
юмор  борасидаги  энг  яхши  анъаналарини  
давом  эттдирди,  таъсирли  усул  ҳамда  
бадиий  воиталарни  янада  ривожлантирди. 
Шоирнинг иқтисодий ночорликда кун 
кечириши, ҳукмрон табақаларнинг назаридан 
қолиши, истеъдодига яраша эътибор топа 
олмаслиги унинг руҳиятида исёнкорлик 
туйғуларини уйғотиши табиий эди.  

 Шоир бора-бора ҳаётни кенгроқ ва 
чуқурроқ идрок эта бошлайди. Ён-атрофида 
ўзига ўхшаш жуда кўп бахтсиз кишиларни, 
ижтимоий адолатсизликларни кўра бошлади. У 
аксарият меҳнаткаш, ҳунарманд ва маърифат 
соҳибларини ғам-аламда, жоҳил 
давлатмандларни айш-ишратда кўрди. Замона 
кулфатларидан ўзи сингари  азият чекаётган 
кишиларга ҳамдардлик туйғуларини ифода эта 
бошлади. Оддий халқ аҳволини ўз кўзи билан 
кўрган шоир “Саёҳатнома” асарида дунёни 
дорга ўхшатади: 

Бўлма ҳаловатга касал, 
Оламда йўқ бениш асал, 
Бешак мукофоти амал, 
Дунё қурулғон дор экан. 
Муқимий яшаган муҳитда ҳукмрон 

доиралар бирон нарсага қурби етмаган 
оддий фуқарога ҳам, мол-дунёси бўлмаган 
олим, фозил кишиларга ҳам паст назар 

билан қараш ҳоллари учрар эди. Уларнинг 
андозаси насл-насаб, мансаб ва мол-дунё 
эди. Шоир ўз мол-дунёсини кўз-кўз қилувчи, 
ноинсофлик воситасида бойлик орттирувчи 
давлатмандларни қоралаб, уларнинг кибру 
ҳавосидан кулади, нафратланади.  

 Ҳаёт воқеликларини мунтазам 
кузатиб борган Муқимий халқ бошига 
тушаётган азоб-уқубатларга бефарқ бўла 
олмас эди. Шунинг учун ҳам кундалик ҳаётда 
рўй бераётган ҳодисаларга муносабатини 
билдирар экан, унинг ижодида мавзулар 
кўлами тобора кенгайиб борди. Шоир 
яратган асарларда жамиятдаги иллатларни 
фош қилиш бора-бора муайян ва аниқ 
шахслар тимсолида амалга оширила 
бошланди. Чунки шоир эл-юртга кулфат 
келтираётган, одамлар нафратига дучор 
бўлаётган кимсаларга қарши адабиётни, 
сатирани қурол қилиб олди. Аввалги фаслда 
ҳам айтилганидек, Навоий бошлаб берган 
“фалон”  туркумидаги анъаналар худди 
Махмур ижодида бўлганидек, Муқимий 
шеърларида ҳам изчил ўрин ола бошлади. 
Очиқ  танқид, ўткир ҳажв шоир ҳаётига хатар 
келтириши мумкинлиги унинг ана шундай 
нисбатан пардали усуллардан 
фойдаланишга мажбур қилар эди. Аммо 

шоирнинг замондошлари, ҳатто ҳажв 
қаҳрамонининг ўзи ҳам “фалон” атамасининг 
остида ким турганлигини яхши билганлар. 
Бундай шеърлар қудратли сатирик кучга, 
юксак бадииятга эгалиги билан ҳам диққатга 
сазовордир. 

Мавлоно Муқимий лирик асарлари 
билангина эмас, сатирик мероси билан ҳам 
ўзбек мумтоз адабиёти тарихида алоҳида 
ўрин тутади.   Ижтимоий воқеликни, ҳаётдаги 
иллат ва нуқсонларни, замондошлари феъл-
атворидаги қусур ҳамда камчиликларни   
бадиий тасвирлашда шоир сатира ва юмор 
элементларидан моҳирона фойдаланади.  
Муқимийнинг сатирик образ  ва характер 
яратиш борасидаги  усуллари бугунги кунда 
ҳам   тажриба мактаби бўлиб хизмат 
қилмоқда. 

Келтирилган мисоллар шоир  яшаган 
давр ҳоким синф  вакиллари бўлган 
амалдорлар, ўз манфаатинигина ўйлаб, 
золимларга зулм пичоғини қайраб берган 
баъзи руҳонийларни шарманда қилувчи  
ўткир сатира намуналаридир. Муқимий 
асарларининг шакли ҳам ифодаланаётган 
мазмунга мос бўлиб, халқ термаларига, 
масалларига ҳамоҳанг услубга эгадир. 

